Svið 856 í Gegni

Fundur í Landsbókasafni Íslands – Háskólabókasafni, þriðjudaginn 18. janúar 2005, kl. 13.30-14.30

Anna Kristín Stefánsdóttir – HR

Fanney Sigurgeirsdóttir – LBS-HBS

Fanney Kristbjarnardóttir - LSH

Halldóra Kristbergsdóttir – Fjármálaráðuneyti

Halldóra Þorsteinsdóttir – LBS-HBS

Helga Kristín Gunnarsdóttir – LBS-HBS

Heiðrún Sigurðardóttir – Hagstofa Íslands

Magnea Davíðsdóttir – Menntamálaráðuneyti

Ragna Steinarsdóttir – LBS-HBS

Þóra Gylfadóttir – HR

Upp komu ýmsar spurningar um í hvað skuli tengja? 

1. Á að tengja t.d. í heimasíðu höfunda?
– Þær geta reynst skammlífar.

2. Á að tengja í heimasíðu útgefanda?
– Það er jákvætt t.d. f. Hagstofu Íslands sem einungis hefur nýjustu árbækur á vef sínum. Þetta gildir mjög oft um útgefendur árbóka og árskýrslna. Þegar um tímarit er að ræða er full ástæða til þess að að fara nær tímaritinu.

3. Á að tengja í auglýsingar? 
– Sneiða hjá þeim.

4. Á að tengja í umsagnir s.s. Íslensk bókatíðindi? 
– Fundarmenn fremur jákvæðir, þar birtist t.d. mynd af bók. (Gagnlegt fyrir t.d. almenningsbókasöfn – viðbót ÞG)

5. Hvar liggja mörkin milli augýsinga og umsagna? 
– Ekki alltaf ljóst.

Fundarmenn voru sammála um að ekki sé æskilegt að tengja í þess háttar síður nema í því felist töluverðar umbætur fyrir notandann.

856-fólk hafði verið að gera tilraunir með sviðið frá síðasta fundi. Rætt var um hvernig skuli skrá bækur og tímarit sem engöngu eru til rafræn eða eingöngu eru keypt rafræn. Talað var um að nota forðaupplýsingar til þess að veita notendum upplýsingar um “ritin”. Nöfnunar Helga og Anna ætla að setja niður á blað nokkra punkta um þetta atriði. Síðar var einnig rætt um hvernig skrá skuli rafræn rit OECD sem nokkur íslensk bókasöfn kaupa á rafrænu formi um gáttina SourceOECD. Er hugsanlegt að keyra MARC færslur fyrir þau rit inn í Gegni og hvernig tengja áskrifendur þau sínum safnkosti. (Þóra hefur áhuga á að skoða þetta. – viðbót ÞG)

Þóra ætlar að skoða hvort, hvenær og hvað skuli setja í deilisvið $s = skráarstærð og  $q = skráarsnið. Fundarmenn voru á því máli að þau gæfu notendum góðar vísbendingar um hvort þeir vilji og geti notfært heildartexta rita.

Fanney S. dreifði ljósriti frá http://www.library.cornell.edu/voyager/Bibs/ECat/e-cat3.html#cataloging%20voyager um notkun á sviðum 5XX í MARC21. Athuga þarf notkun á sviði 530 (Other physical formats) og ákveða hvað skuli standa þar – e.t.v. liggur ekki á að negla það niður, tíminn vinnur með okkur í því efni.

Rætt var um athugasemdasviðin í 5XX. Þau birtast ekki öll sem skyldi. Því hafa skrásetjarar haft tilhneigingu til þess að setja allar athugasemdir í 500. Fanney  S. upplýsti að þetta stæði til bóta á næstunni. Það er því full ástæða til þess að nota rétt athugasemdasvið við skráningu rita.

Rætt var um færslur sem veiddar eru úr OCLC.

1. Á að þurrka út Full-text og TOC og setja Heildartexti og Efnisyfirlit í staðinn?

2. Á að bæta Heildartexti og Efnisyfirlit o.s.frv. aftan (eða framan) við ensku skýringarnar?

3. Hverjum þjónar Gegnir fyrst og fremst? Íslendingum? Alþjóðasamfélaginu?

Um þetta voru fundarmenn ekki sammála og sýndist sitt hverjum. Einnig var nokkuð liðið á fundartíma svo engar niðurstöður fengust.

Nefnt var hvort Landskerfið gæti ekki keyrt út úr Gegni hvaða texti hefði verið settur í Gegni til þessa svo sjá megi hver tilhneiging skrásetjara er og hvaða orðalag er þeim tamast. Þetta þyrfti Harpa Rós að segja okkur til um hvort hægt er að gera.

Fleira ekki rætt.

